
L-istagun tal-kacca tar-rebbiegha jiftah
ghada, suppost ghas-Summien biss

e L-istagun se jahbat mal-eqqel tal-passa tal-Gamiema, li hi protetta

e Laqggha tal-Kumitat Ornis biex ikun ippjanat l-infurzar gabel jiftah
l-istagun tithassar minghajr ma tinghata raguni

e Mhux maghruf kemm inhargu licenzji tal-kacca, bit-talbiet ta’
BirdLife Malta biex tinghata dan it-taghrif jibqghu mhux imwiegba

L-istagun tal-kacca tar-rebbiegha ta’ din is-sena jiftah ghada |-Hadd 1 ta’ April u jibga’
miftuh sas-Sibt 21 ta’ April, iz-zewg dati inkluzi. Dan huwa gimgha aktar tard mid-dati tal-
istagun tas-sena l-ohra, u 15-il gurnata aktar tard milli pproponiet |-Awtorita tal-Ambjent
u r-Rizorsi (ERA) lill-Gvern. Il-laggha tal-Kumitat Ornis li ssir is-soltu qabel jiftah l-istagun
tal-kacca biex ikun diskuss l-infurzar u li kellha ssir din il-gimgha, thassret fl-ahhar minuta
minghajr ma nghatat l-ebda raguni. Tul din il-laggha normalment il-membri tal-kumitat
jigu aggornati dwar il-logistika u dwar l-infurzar ippjanat ghal tul l-istagun f’dak li ghandu
x'jagsam mal-prezenza tal-pulizija madwar Malta u Ghawdex. It-Tagsima tar-
Regolamentazzjoni ghall-Ghasafar Selvaggi (Wild Birds Regulation Unit, WBRU) tul din il-
laggha normalment thabbar ukoll l-ammont ta’ licenzji tal-kac¢a li jkunu nhargu ghall-
istagun Ui jkun se jiftah.

Ghalkemm l-istagun suppost li se jkun miftuh biss ghall-kacca fuq is-Summien, din is-sena
d-dati tal-istagun tbiddlu apposta biex jahbtu mal-eqgel tal-passa tal-Gamiem, minkejja li
[-kacca ghal din Ll-ispecCi protetta hija soggetta ghal moratorju ghat-tieni sena
konsekuttiva. In-numri tal-Gamiema ged jonqsu drastikament madwar |-Ewropa kollha,
b’dan l-ghasfur issa huwa kklassifikat bhala ‘vulnerabbli’ mill-Ghagda Internazzjonali
ghall-Konservazzjoni tan-Natura (International Union for Conservation of Nature, IUCN).
Konsegwenza ta’ dan, fl-2016 il-Gvern kien dahhal projbizzjoni fuq il-kacc¢a ghal din it-
tajra tul ir-rebbiegha, bl-istagun tal-kacca fir-rebbiegha tas-sena l-ohra kien tmexxa ghall-
bidu ta’ Marzu biex tkun evitata [-kacca tul il-perjodu meta dan |-ghasfur ikun ged ipassi
minn fuq il-Gzejjer Maltin.

Id-decizjoni tal-Gvern li d-dati tal-istagun ta’ din is-sena jigu estizi ghal April tpoggi din -
ispeci vulnerabbli f’riskju kbir li tigi kkaccjata, waqt li tpoggi wkoll lill-Gvern Malti f’riskju
i jispicca ghal darba ohra jkollu jiffaccja azzjonijiet ta’ ksur tal-ligi min-naha tal-
Kummissjoni Ewropea fuq il-ftuh ta’ stagun tal-kacca fir-rebbiegha. BirdLife Malta diga
kellha lagghat mal-Kummissjoni fi Brussell u fi tmiem l-istagun se tkun ged tipprezenta
rapport dettaljat lill-Unjoni Ewropea li fih se telenka u tiddokumenta l-illegalitajiet kollha
tal-istagun.

Gimgha biss ilu, MEPs minn diversi gruppi politi¢i tal-Parlament Ewropew li kienu ged
jiehdu sehem f’diskussjoni organizzata mill-MEP Olandiza Anja Hazekamp (GUE/NGL) fil-
Parlament Ewropew fi Brussell sejhu biex il-Kummissjoni Ewropea tiftah proceduri ta’ ksur
kontra Malta biex titwaqqaf il-kacca fir-rebbiegha fuq l-ghasafar li jkunu ged ipassu ghax
“hemm provi konkreti li ged jinkisru l-kundizzjonijiet tad-deroga mid-Direttiva Ewropea
dwar |-Ghasafar li qed tigi applikata minn Malta biex issir il-kacca ghas-Summien fir-
rebbiegha”. Thabbar ukoll li f’Mejju se jkun hemm seduta plenarja tal-Parlament Ewropew
li matulha se jsir dibattitu dwar il-kacca fir-rebbiegha f’Malta.

Wagqt li ttenni l-pozizzjoni konsistenti taghha li ma tagbel mal-ebda kacca tul ir-rebbiegha
ghax l-ghasafar li jkunu fi trigithom biex ibejtu ghandhom jigu mharsa u mhux magqtula,
BirdLife Malta diga ddikjarat li l-istagun ta’ din is-sena gie mfassal b’mod li tkun tista’
tingatel il-Gamiema, li hija protetta, u dan huwa riskju li se jkollu |-konsegwenzi. Huwa
car li kagun ta’ din il-bidla fid-dati se jingatlu [-Gamiem, kif inhuwa car ukoll li se jkun
kwazi impossibbli li jsir l-infurzar mehtieg biex jigi rispettat il-moratorju. L-istagun tal-
kacca fir-rebbiegha 2018 isegwi stagun tal-kacca tal-harifa li kien l-aghar wiehed f’dak li
ghandu x’jagsam ma’ illegalitajiet f’dawn l-ahhar hames snin.

Minn rapport ippubblikat ftit tal-jiem ilu mid-WBRU johrog car li fl-2017 is-sistema digitali
i tirrikjedi li l-kac¢aturi u n-nassaba jiddikjaraw huma stess dak li jkunu gabdu, falliet
ghalkollox. Skont il-Game Reporting Data 2017 Report - maghruf ukoll bhala r-rapport tal-
Carnet de Chasse - 14% tal-kaccaturi u n-nassaba biss indenjaw ruhhom jippartecipaw fis-
sistema telefonika li hadet post is-sistema tal-Carnet de Chasse li kien hemm qabel, u
rrappurtaw in-numru ta’ ghasafar li qatlu s-sena l-ohra. Fl-ewwel pagna tieghu r-rapport
jghid li 2,167 kaccatur u nassab biss irrapportaw il-qabdiet taghhom minn total ta’ 10,467
kaccatur u 4,534 nassab li nghataw il-licenzja s-sena l-ohra. Filwaqt li dawn in-numri
ddikjarati mill-kaccaturi stess juru li l-ammont ta’ ghasfar li gie rrappurtat li nqgatel is-
sena l-ohra huwa baxx hafna, il-Gvern Malti issa se jkun ged juza dawn l-istess cifri biex
jiggustifika mal-Kummissjoni Ewropea d-decizjoni tieghu li jiftah l-istagun tal-kacca fir-
rebbiegha ta’ din is-sena.

Minn ghada, il-kacca se tkun permessa minn saghtejn gabel tlugh ix-xemx sa nofsinhar,
f’kull gurnata tal-istagun. Dawk li tinhargilhom il-Licenzja Specjali ghall-Kacca fir-
Rebbiegha tal-2018 biss se jkollhom permess li johorgu ghall-kacca ghas-Summien matul (-
istagun. Filwaqt li l-kwota nazzjonali se tkun ta’ 5,000 Summiena b’kull kac¢catur licenzjat
jista’ jogtol mhux aktar minn hames Summiniet f’gurnata u massimu ta’ ghaxar Summiniet
tul l-istagun kollu, [-ammont totali ta’ kaccaturi registrati ghall-istagun ta’ din is-sena
b’dati li tmexxew ’il quddiem mhuwiex maghruf. Dan minhabba li l-laggha tal-Ornis li
kienet skedata ghal nhar |-Erbgha li ghadda u li matulha kienu se jinghataw dawn in-numri
giet kancellata minghajr ma nghatat l-ebda spjegazzjoni. Ghall-istagun tal-kac¢a fir-
rebbiegha tas-sena l-ohra kienu nhargu total ta’ 6,653 licenzja. It-tentattivi ta’ BirdLife
Malta biex tikseb dan it-taghrif dwar l-istagun ta’ din is-sena fallew, bit-talbiet ufficjali li
ressagna lic-Chairman tal-Ornis u lill-Wild Birds Regulation Unit biex jipprovdu din id-data
jibgghu mhux imwiegba.

Madwar Malta u Ghawdex il-kaccaturi diga qed jippreparaw id-dura taghhom li hija
indikazzjoni cara ta’ x’inhu gej tul it-tliet gimghat li gejjin. Dan ghaliex biex issir il-kacca
ghas-Summien ma tintuzax dura, imma l-kaccatur ikun irid ifittex il-priza tieghu mal-art u
mhux jogghod mohbi fid-dura jistennieha ttir minn fuq rasu kif jigri fil-kaz tal-Gamiem.

Bl-ghajnuna ta’ tim ta’ voluntieri lokali u internazzjonali, BirdLife Malta se tkun ged
tissorvelja bhas-soltu l-istagun kontroversjali tal-kacca fir-rebbiegha ta’ din is-sena
permess tal-kamp annwali taghha, [-iSpring Watch. Se nkunu ged niddependu fuq -
prijorita u nheggu lil kull min jinnota kazi ta’ kacca illegali biex jirrapporta l-kaz mill-
ewwel lill-pulizija u lil BirdLife Malta halli tittiehed azzjoni fil-pront.

Kull illegalita jew ghasfur ferut li jigu osservati ghandhom jigu rrappurtati lill-pulizija fuq
in-numru 119 u lil BirdLife Malta fuq in-numri tat-telefon 2134 7645/6 wagqt il-hinijiet tal-
ufficcju, inkella fuq il-hotline 7925 5697 (numru riservat ghal emergenzi marbutin ma’

Ghal aktar informazzjoni, ikkuntattja lil:
Nathaniel Attard

BirdLife Malta Communications Manager
Tel: 2134 7645/6 Ext. 512

Cell: 9947 4705

Email: nathaniel.attard@birdlifemalta.org

Holoq utli:
¢ Informazzjoni dwar l-istagun tal-kacca fir-rebbiegha

Gwida dwar x’inhu legali u illegali tul l-istagun tal-kacca tar-rebbiegha 2018

Kif tirrapporta kazi ta’ kacca illegali lill-pulizija

Ir-reazzjoni inizjali ta’ BirdLife Malta ghat-thabbir tal-istagun tal-kacca fir-rebbiegha

Harsa minn wara l-kwinti lejn l-ahhar Raptor Camp ta’ BirdLife Malta, kamp annwali

simili ghal Spring Watch, li sar tul l-ahhar stagun tal-kacca fil-harifa

e L-ewwel parti tad-diskussjoni tal-gimgha l-ohra dwar il-kacca fir-rebbiegha li saret fil-
Parlament Ewropew fi Brussell

e |t-tieni parti tad-diskussjoni tal-gimgha l-ohra dwar il-kacca fir-rebbiegha li saret fil-
Parlament Ewropew fi Brussell

e MEPs isejhu ghall-ftuh ta’ proceduri ta’ ksur kontra Malta u ghal dibattitu fil-plenarja
tal-Parlament Ewropew dwar il-kacca tar-rebbiegha f’Malta

e |l-Game Reporting Data 2017 Report ippubblikat mid-WBRU fit-22 ta’ Marzu 2018

Nizzel ir-ritratti minn hawn: https://we.tl/xIsf6éap7Hj

1. Summien maqtul tul l-istagun tal-kacca tar-rebbiegha. (Ritratt ta’ Luke Massey)

2. Dura bhal din fuq speci ta’ torri tipikament tintuza ghall-kac¢ca ghall-Gamiem, bil-kacca
ghas-Summien issir mal-art. BirdLife Malta ged theggeg lill-pubbliku biex izomm
ghajnejh miftuhin u jirrapporta l-kacc¢a fuq il-Gamiem u fuq speci protetti ohra jekk fil-
kampanja josserva bhal dawn tul il-granet li gejjin. (Ritratt ta’ BirdLife Malta)

3. Jekk tul it-tliet gimghat li gejjin tara kaccatur fuq wahda minn dawn, probabbli jkun
ged jikser il-ligi. (Ritratt ta’ BirdLife Malta)

4. Illegally shot Turtle Dove. (Photo by CABS)

5. Shot Turtle Dove from last year’s spring hunting season. (Photo by BirdLife Malta)

Nizzel il-filmati minn hawn: https://youtu.be/4EhXjNelxAE
e |l-Gamiema u s-Summiena: zewg ghasafar b’karatteristici differenti ferm i
jiddistingwuhom u li jaghmluha facli biex jingharfu minn xulxin mid-dehra taghhom, il-
mod kif itiru, u anke mill-metodi kif jigu kkaccjati. (Filmati ta’ Kinga Kupska, Mark
Sultana u BirdLife Malta, muntagg ta’ Kinga Kupska)

